
INHENNU BHALL-MISSIER

“Inhennu bhall-Missier”. Dan hu I-messagg importanti li jrid iwasslilna I-Gublew ghas-Sena tal-
Hniena li nieda 1-Papa Frangisku. Hu Gestt nnifsu li jaghmlilna din is-sejha: “hennu bhal ma hu
hanin Missierkom” (Lg 6:36).

Il-hniena: espressjoni tal-imhabba ta’ Alla

L-Ahbar it-Tajba tista’ tingabar fi kliem Gesti: “Alla hekk habb lid-dinja li ta lil Ibnu I-wahdieni biex
kull min jemmen fih ma jintilifx imma jkollu I-hajja ta’ dejjem (Gw 3:6). Alla hu “ghani fil-hniena”
(Ef 2:4) u din hi I-kwalita li l-aktar turi s-setgha bla tarf ta’ Alla (ara Misericordiae Vultus, 6).

Fil-qalba tal-Evangelju hemm il-hniena ta’ Alla. Gesu Kristu juri I-wi¢¢ kollu hniena tal-Missier: bil-
kelma tieghu, bil-gesti tieghu, b’dak kollu li hu (ara Misericordiae Vultus, 1). L-Evangelju jurina li
kull min jiltaga’ ma’ Gest1 jista’ jhoss mill-vi¢in il-balzmu tal-hniena kbira ta’ Alla, li hi ghajn ta’
ferh kbir.

Il-hniena: espressjoni tal-imhabba li nagsmu ma’ hutna

Ahna msejhin inhennu ghax qabelxejn kien maghna stess li ntweriet il-hniena (ara Misericordiae
Vultus, 9). Il-hniena li nir¢ievu minghand Alla taghmilna nixbhu lilu. Il-hniena ghalhekk issir
espressjoni tal-imhabba li nagsmu ma’ hutna. Nibdew fil-mod kif nittrattaw lil xulxin, fil-hajja
bejnietna: li nhossu ghal xulxin, li nieqfu ma’ xulxin fil-mumenti diffi¢li, norbtu l-griehi ta’ dawk li
huma mweggghin u nahdmu biex neghlbu I-konflitti, il-mibeghda, 1-ghira, il-kliem ta’ gudizzju fuq
xulxin li jgib il-hsara (ara Misericordiae Vultus, 14). Jixraq ghalhekk li matul din is-Sena ta’ grazzja,
ilkoll nghannu l-hniena ta’ dak Alla li jhobbna bi mhabba gewwinija u konkreta. Dan nistghu
naghmluh billi ahna lkoll konkretament nuru hniena u hekk inkomplu nxandru lill-bniedem ta’
zmienna l-ahbar tas-Salm 136: “ghal dejjem il-hniena tieghu”!

Espressjoni konkreta: il-harsien tal-hlejjaq 1l-izjed dghajfa u vulnerabbli

“Meta konna maghkusin ftakar fina, ghax ghal dejjem il-hniena tieghu!” (S 136:23). Alla juri l-hniena
tieghu billi jhares lill-bniedem li ghandu bzonn min jipprotegih u jehilsu minn kulma jhedded il-
hajja u l-liberta tieghu. Bhala xandara ta’ din il-hniena, ahna lkoll imsejha biex inharsu lil dawk il-
persuni li huma l-izjed dghajfa u vulnerabbli, li ghandhom l-izjed bzonn tal-protezzjoni. Nibdew
mill-hlejga umana mill-bidu nett tat-tnissil sat-tmiem naturali taghha: li ahna naghmlu hilitna biex
nipprotegu l-hajja mnissla sa mill-bidu nett, li sal-ewwel tmien gimghat tissejjah embrijun,
imbaghad wara tmien gimghat ikollha isem iehor, imma hija l-istess hlejqa li, malli mbaghad
titwieled, il-ligi taghratha bhala persuna. Il-ligi taghti I-protezzjoni sa mill-bidu tal-ezistenza tal-
bniedem, u taghmel tajjeb, ghax il-ligi trid tkun ukoll espressjoni tal-hniena taghna li ahna nharsu
l-hajja umana, b’attenzjoni specjali lejn dawk li huma l-izjed vulnerabbli u ghalhekk jehtiegu
protezzjoni akbar.

“Lil kulhadd hu jaghti l-ikel, ghax ghal dejjem il-hniena tieghu!” (S 136:25). Alla, Missier ta’ kulhadd,
juri l-hniena tieghu billi jipprovdi l-ghajxien ghall-bnedmin kollha li huma lkoll uliedu, mahluga
fuq ix-xbieha tieghu. F'dan il-kuntest, il-Gublew ghandu jzomm dejjem aktar hajja fina t-tbatija li
jghaddu minnha dawk hutna immigranti li whud minnhom jaslu fi xtutna, ohrajn fi xtut ohra tal-



Mediterran. Titwahhax taqra dwar is-sofferenza u l-umiljazzjoni li jgarrbu! Meta ahna, lil dawn
hutna nilqghuhom fix-xtut tal-Ewropa, ahna ged nilqghu nies li diga ghaddew minn kalvarju kbir.
Dik ukoll hija hniena. Imbierka s-socjeta taghna meta tuza kliem ta’ mhabba u rispett waqt li
titkellem fuq dawn hutna. Nixtiequ nghidu b’'mod ¢ar bhala raghajja: jekk xi hadd minna, ghal
dawn hutna juza kliem ta’ mibeghda jew kliem ta’ razzizmu, dan imur kontra dak li nemmnu. Ha
jikkonverti min jghid kliem ta’ tkasbir u ta’ disprezz li jwegga’!

Espressjoni konkreta: il-harsien tal-holqien

“Hu li ghamel is-smewwiet bil-hsieb [...], li firex l-art fuq l-ilmijiet, ghax ghal dejjem il-hniena
tieghu!” (S 136:5-6). Il-holgien huwa ktieb miftuh li jekk inharsu lejh b’attenzjoni, jurina I-kobor tal-
hniena ta’ Alla. Ghaldagstant, espressjoni tal-hniena hi wkoll il-harsien tal-holgien. Meta din is-
sena, il-Papa Frangisku tana dak id-dokument sabih fuq il-harsien tal-holqgien, 1-Enciklika ‘Laudato
Si’, ghazel il-kelma holqien biex ifakkarna li I-ambjent li ahna ngawdu gej minn Alla I-Hallieq. Ahna
ghandna bzonn inharsu dik is-sbuhija li halag Alla u nfahhruh bhalma ghamel San Frangisk: “tkun
imbierek ghal ohtna x-xemx, tkun imbierek ghal huna l-qamar”. Hi responsabbilta kbira li niehdu
hsieb din id-dar komuni taghna, u nizirghu I-gmiel, mhux it-tingis u l-qerda.

Espressjoni konkreta: il-mahfra tal-ghedewwa

“U helisna mill-ghedewwa taghna, ghax ghal dejjem il-hniena tieghu!” (S 136:24). Il-hniena ta’ Alla
kapaci tehlisna minn dak li joqtol lir-ruh (ara Mt 10:38), mill-veru ghadu taghna li jgharragna fil-
korla, il-vendetta u l-mibeghda lejn hutna l-bnedmin. Fil-hniena kbira tieghu, Kristu fuq is-Salib
jurina li hija l-imhabba dik l-arma li biha nistghu nohorgu rebbieha: dik l-imhabba li tinghata, li
tahfer u li thenn. Ghaldagstant, espressjoni tal-hniena hi I-mahfra tal-ghedewwa. Hu u jheggigna
biex inhennu bhall-Missier, il-Mulej jaghtina l-qawwa li quddiem il-vjolenza ta’ din id-dinja,
quddiem l-ingustizzji, quddiem it-terrorizmu, ahna ma nirrispondux bl-istess lingwagg, imma bl-
ghajnuna tieghu nirrezistu ghat-tentazzjoni li nirrispondu bi vjolenza ghall-vjolenza, bil-vendetta
ghall-hsara li ssir. Dan hu li tfisser li tahfer lill-ghadu tieghek.

Gesu ghallimna li quddiem ir-rifjut, quddiem il-vjolenza tad-dinja, in-Nisrani jrid jirrispondi
blingwagg differenti. Gest msallab jghallimna r-risposta fundamentali tal-mahfra u I-hniena. Dan
l-ahhar, ahna, bhala Ewropej, konna milquta mid-daqqa ta’ stallett tar-terrorizmu. Kif se
nirrispondu ghal tant vjolenza? Ahna bhala komunita ta’ fidi, meta nisimghu li dawn l-affarijiet
orribbli jsiru fisem Alla, nitkexkxu. Bhalma qal il-Papa Frangisku: “hija l-ikbar daghwa” li tuza dik
il-vjolenza li toqtol nies innocenti fisem Alla! Min jaghmel hekk qed jaghmel l-ikbar hsara, qed
joffendi I-qalb tal-Hallieq.

Ejjew bhala Nsara, bhala Knisja, bhala so¢jeta, niehdu l-opportunita li qed taghtina din is-Sena
qaddisa tal-Hniena biex nahfru tassew mill-qalb lil xulxin, biex inkomplu l-process ta’
rikonciljazzjoni. Ejjew meta niftakru kemm drabi weggajna lil xulxin, nghidu: hemm bzZonn nieqfu
nkunu vittmi tad-dnubiet taghna nfusna, hemm bzonn nieqfu milli npattuha lil xulxin, milli nuzaw
kliem iebes u li jwegga’ kontra xulxin. “Il-mahfra ghandha I-qawwa li tqajjimna lura ghal hajja gdida
u timliena bil-kuragg biex nistghu nharsu b’tama lejn il-gejjieni” (Misericordiae Vultus, 10).

L-opri tal-hniena

“Roddu hajr lil Alla tas-smewwiet, ghax ghal dejjem il-hniena tieghu!” (S 136:26) Din is-Sena tal-
Gublew ghandha tghinna nistqarru 1-“grazzi” taghna lil Alla, billi fl-istess hin nilqghu I-missjoni



sabiha u impenjattiva li fi Kristu nkunu l-wic¢ tal-hniena tieghu ghall-proxxmu taghna. Dan jitlob
minna li nsiru aktar midhla tal-opri tal-hniena. Il-kliem ta’ Gesti hu ¢ar hafna (ara Mt 25): Kont bil-
guh, bil-ghatx, gheri, barrani, marid, fil-habs. Fdawn il-mumenti, Gesu jistenna li meta nigu wié¢
imb wi¢¢ ma’ hutna fil-bzonn, naraw lilu; ma nharsux in-naha l-ohra, imma nieqfu tassew ma’ min
jehtieg l-ghajnuna taghna. Il-Papa Frangisku jsemmi wkoll l-opri tal-hniena spiritwali, li huma
wkoll tant importanti: li naghtu parir tajjeb, nghallmu lil min ma jafx, nifthu ghajnejn il-midneb,
infarrgu lill-imnikket, nahfru I-htijiet, nistabru b'min idejjagna, nitolbu 'l Alla ghall-hajjin u ghall-
mejtin. Ejjew fdin is-Sena nghixu bil-ferh dawn l-opri tal-hniena fil-hajja taghna ta’ kuljum. Ha
nisimghu l-karba ta’ dawk li qed ifittxu l-ghajnuna, “ha naghfsulhom idejhom ftaghna, u
nigbduhom lejna biex ihossu s-shana tal-prezenza taghna, tal-hbiberija u tal-fraternita”
(Misericordiae Vultus, 15).

Il1-balzmu tal-hniena

“Roddu hajr lill-Mulej, ghax hu tajjeb, ghax ghal dejjem il-hniena tieghu!” (S 136:1). II-Mulej Alla
taghna hu tajjeb u hanin. Infatti il-hniena “hi t-triq li ssieheb lill-bniedem ma’ Alla, ghax tiftah il-
qalb ghat-tama li ahna mahbuba ghal dejjem minkejja 1-limiti tad-dnub taghna” (Misericordiae
Vultus, 2). Is-Sena tal-Hniena ghandha theggigna biex qatt ma naqtghu galbna. Kultant jista’
jigrilna hekk minhabba d-dghufija taghna. Imma “ahna m’ghandniex qassis il-kbir li ma jistax
jaghder id-dghufija taghna, imma ghandna wiehed, li huwa Ges, li kien imgarrab bhalna f'kollox
minbarra d-dnub” (Lhud 4:5). Jekk irridu nemmnu fGesu, irridu nemmnu fih bhala dak li
jaghdirna, li jaf id-dghufija taghna u jghinna ma nibqghux imwahhlin fiha.

[I-Mulej ma qaghadx joqghod ifittex il-wic¢ helu taghna biex ihobbna, ma qaghadx jara 1-qdusija
taghna jew inkella l-punti li gibna fil-pitazz tal-hajja taghna, biex jghid: ‘iva, ghandek bizzejjed
punti biex jien inhobbok’. Ahna mahbuba minkejja 1-limiti tad-dnub taghna. “Quddiem il-gravita
tal-hazen, Alla jwiegeb bil-milja tal-mahfra. [l-hniena dejjem se tkun ikbar minn kull dnub, u hadd
ma jista’ jgieghed limitu ghall-imhabba ta’ Alla li jahfer” (Misericordiae Vultus, 3). Ghalhekk
ghandu valur kbir is-Sagrament tar-Rikonciljazzjoni - il-qrar - li jwasslilna din il-hniena ta’ Alla
b'mod hekk sabih. Ejjew b'mod specjali matul din is-Sena tal-Hniena napprezzaw dan is-
Sagrament, nghozzuh, u naghmlu mezz li nersqu lejh bil-ferh ha nircievu I-balzmu tal-hniena ta’
Alla (ara Misericordiae Vultus, 17).

Talba

Halli ghalhekk il-pellegrinaggi li sejrin naghmlu lejn il-bibien tal-Hniena li ser jinfethu fil-Katidrali
u s-Santwarji tal-gzejjer taghna jkunu espressjoni ta’ mixja ta’ konverzjoni sabiex hajjitna stess
tistqarr li “ghal dejjem il-hniena tieghu”. Hekk tassew nghaddu minn Kristu, il-bieb li jsalvana u
jwassalna lejn il-merghat ta’ dejjem (ara Gw 10:9).

Ahna u nibdew din is-Sena Mgaddsa wagqt li nhejju ruhna ghac-celebrazzjoni ta’ Alla li twieled
fostna, festa tal-hniena li tnissel il-ferh fqalbna, ejjew nitolbu lil Marija, Omm il-hniena, biex
tghinna dejjem nghozzu f'qalbna I-hniena ta’ Alla halli ahna wkoll nistghu nhennu bhall-Missier.
Naghtukom il-barka pastorali taghna b’rahan ta’ kull gid mis-sema.

[llum, 8 ta' Dicembru 2015, Solennita tat-Tnissil bla Tebgha tal-Vergni Mgaddsa Marija.

